
 

 

 

ᑐᓂᔭᐅᔪᑦ ᐅᑯᓄᖓ 

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  

ᐊᒻᒪᓗ ᓄᓇᕕᒻᒧ ᐃᒪᓕᕆᓂᕐᒧᑦ ᐆᒪᔪᓕᕆᓂᕐᒧᓪᓗ ᑲᑎᒪᔨᖏᓐᓄᑦ   

 

ᐅᑯᓄᖓ 

 

 

ᑐᓴᕋᑦᓴᖅ:     ᐋᖅᑭᑦᑕᐅᔪᖅ: X           ᐃᓱᒪᓕᐅᕈᑕᐅᔪᖅ: X 

 

ᐃᓱᒫᓘᑕᐅᔪᖅ: ᐊᐅᓚᓂᐅᔪᖅ ᓇᓗᓇᐃᖅᓯᓂᕐᒧᑦ ᐅᑭᐅᖅᑦᑕᖅᑐᒥ (Pandalus borealis) ᐊᒻᒪᓗ 

ᑐᑭᒧᓗᕌᓕᒃ (Pandalus montagui) ᑭᖑᑉᐸᐃᑦ ᐱᔭᐅᒍᓐᓇᕐᓂᖏᑦ 2015/16 ᐱᒐᓱᐊᕐᓇᐅᓂᖓᓂ 

ᐃᓗᓕᖏᑦ 

ᒪᕐᕉᒃ ᐊᔾᔨᒌᓐᖏᑦᑑᒃ ᑭᖑᑉᐹᒃ (Pandalus montagui and Pandalus borealis) ᐱᑕᖃᖅᐸᑦᑐᑦ 

ᐅᑭᐅᖅᑕᖅᑐᒥ ᑭᖑᓐᓂᐊᖅᑐᓂᒃ Davis Strait ᐊᒻᒪᓗ ᑲᓇᓐᖓᓂ Hudson Strait−ᒥ ᐱᖃᓯᐅᑎᑦᓱᓂ 

ᓄᓇᕗᒻᒥ ᓄᓇᑖᓯᒪᔫᑉ ᐃᓚᖓ (NSA) ᐊᒻᒪᓗ ᓄᓇᕕᒻᒥ ᐃᒪᕕᖅᐸᓯᖓ (NMR). ᑲᑎᑦᓱᑎᒃ ᐱᔭᐅᒍᓐᓇᖅᑐᑦ 

ᐊᑐᓂᑦ ᑭᖑᖅᐸᐃᑦ ᐊᖅᑭᑦᑕᐃᓯᒪᔪᑦ ᒪᕐᕉᓐᓄᑦ ᑐᑭᓯᓇᓱᐊᕐᑎᒃᑯᓐᓄᑦ ᑭᓪᓕᒋᔭᐅᔫᓐᓄᑦ ᖃᐅᔨᓴᕐᓂᕐᒧᑦ 

(ᑲᓇᓐᓇᕐᒥ ᐱᖓᓐᓇᒥᓗ), ᑐᓂᐅᖅᑲᖅᑕᐅᓯᒪᑦᓱᑎᓪᓗ ᐊᐅᓚᑦᓯᓂᕐᒧᑦ ᑲᒪᔨᓄᑦ ᑕᐃᒫᒃ 

ᓇᓗᓇᐃᔭᖅᑕᐅᓯᒪᒻᒪᑕ ᐊᑐᖃᑎᒌᓐᓂᕐᒧᑦ ᐋᖅᑭᑦᓯᒪᔪᖅᑎᒍᑦ.  

 

ᑲᑎᓪᓗᑎᒃ ᑭᖑᑉᐸᑦᑕᐅᒍᓐᓇᖅᑐᑦ ᐊᑐᓂᑦ ᑭᖑᑉᐹᓐᓄᑦ ᓴᖅᑭᖅᑕᐅᒍᒫᖅᑐᑦ 2015/16 ᐊᕐᕌᒍᖓᓄᑦ. 

2014/15 ᑲᑎᑦᓱᑎᒃ ᐱᔭᐅᒍᓐᓇᖅᑐᑦ ᑐᓐᖓᕕᖃᖅᓯᒪᔪᑦ ᔭᒑᕙᓪᓕᐊᔪᓂᒃ 15%-ᖏᓐᓂᒃ ᑲᓇᓐᓇᖅᐸᓯᒻᒥ 

ᑭᓪᓕᒋᔭᐅᔪᒥ (EAZ) ᐊᒻᒪᓗ 10% ER ᐱᖓᓐᓇᒥ ᖃᐅᔨᓴᖅᑕᐅᓂᐅᑉ ᑭᓪᓕᖓᓂ (WAZ) ᐊᑐᕐᓗᑎᒃ 

ᐊᕐᕌᒎᓐᓂᒃ ᒪᕐᕉᓐᓂᒃ ᐱᔭᐅᒍᓐᓇᕋᔭᓐᖑᐊᖅᑐᓂᒃ. ᑐᑭᓯᓇᓱᐊᕐᓂᐅᓯᒪᔪᑦ ᑐᓐᖓᕕᐅᔪᖅ ᐃᓱᒪᒋᔭᐅᓪᓗᑎᒃ 

ᑭᖑᑉᐸᑦᑕᐅᒍᓐᓇᖅᑐᑦ ᐃᓚᒍᑦᓯᐅᔾᔭᐅᓯᒪᔪᖅ 2013 ᖃᐅᔨᕐᓴᕐᓂᒥᒃ ᑲᑎᖅᓱᖅᓯᒪᔪᓂᒃ.  

 

ᑎᑭᐅᑎᑦᓱᒍ 2014/15 ᑭᖑᑉᐸᓂᐊᕐᓂᖅ, ᐊᑐᐃᓐᓇᐅᒍᓐᓇᕐᓂᖏᑦ ᑐᑭᓯᓂᐊᖅᑎᒻᒪᕆᓐᓂᒃ 

ᐅᖃᐅᔾᔭᐅᒋᐊᕐᓃᑦ, ᑲᑎᒪᓂᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐊᒻᒪᓗ ᓄᓇᕗᒻᒥ ᐃᒪᕐᒧᑦ 

ᐆᒪᔪᓕᕆᓂᕐᒧᓪᓗ ᑲᑎᒪᔨᖏᑦ, ᐊᒻᒪᓗ ᑭᓪᓕᖃᕐᓂᐅᔪᑦ ᖃᓄᖅᑑᕈᑎᓄᑦ ᐊᐅᓚᓂᐅᒋᐊᓕᓐᓄᑦ 

ᑐᓐᖓᕕᒋᑦᓱᒋᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᑦ ᐱᔾᔪᑕᐅᓯᒪᕗᑦ ᑭᖑᕙᕆᐊᖅᓯᒪᓂᒻᒪᕆᐅᔪᒧᑦ (ᑕᖅᑮᑦ 

ᑕᓪᓕᒪᑦ) ᓴᒃᑯᑕᐅᒐᓱᐊᕐᓂᖏᓐᓄᑦ ᐊᑕᖏᖅᓱᑎᒃ ᑰᑕᒋᔭᐅᔪᑦ ᑖᒃᑯᓄᖓ ᑭᖑᑉᐸᓐᓄᑦ. 

ᐊᑦᑐᐃᓂᖃᑐᐃᓐᓇᖅᓯᒪᓐᖏᑦᑐᖅ ᑰᑕᕆᔭᐅᒍᓐᓇᖅᑐᓂᒃ ᐃᖃᓗᓕᕆᔪᓄᑦ ᐊᑦᑐᐊᔪᓄᑦ 

ᐸᕐᓇᐅᑎᒋᓯᒪᔭᖏᓐᓄᑦ ᑭᓯᓂᐊᑦᑕᐅᖅ ᐊᓪᓚᕝᕕᓕᕆᓂᒃᑯᑦ ᐊᐅᓚᔾᔭᒋᐊᕐᓂᖃᕆᐊᒃᑲᓐᕆᐊᖅᓯᒪᔪᖅ 

ᒥᓂᔅᑕᐅᕕᒻᒪᑦ ᐊᒻᒪᓗ ᑭᖑᓐᓂᐊᖅᑎᓄᑦ ᐊᐅᓚᑦᓯᓂᐊᖅᑐᓄᑦ ᑕᒪᑦᓱᒥᖓ.  

 

ᐊᑦᑐᐊᔪᓄᑦ 2015/16 ᑭᖑᑉᐸᓂᐊᓂᕐᒧᑦ, ᐱᕕᖃᕐᓂᐅᔪᖅ ᑐᑭᓯᓂᐊᕐᓂᕐᒧᑦ ᐊᐅᓚᑦᓯᖃᑎᒌᓐᓂᕐᒧᓪᓗ 

ᐊᐅᓚᓂᐅᔪᓄᑦ ᐊᑐᐃᓐᓇᐅᓂᖏᓐᓄᓪᓗ ᓄᑖᕈᕆᐊᖅᓯᒪᔪᑦ ᑐᑭᓯᓂᐊᖅᑎᑯᓐᓂᒃ ᑐᓴᕋᑦᓴᐃᑦ ᑐᓴᐅᒪᔭᐅᓗᑎᒃ 

ᖃᓄᖅᑑᕈᓐᓴᖁᓪᓗᒋᑦ ᐃᓱᒪᒋᔭᐅᒃᑲᓐᓂᕆᐊᖃᕐᓂᐊᓕᕐᒥᔪᖅ. ᑐᑭᓯᓂᐊᖅᑎᓂᒃ ᖃᐅᔨᔭᐅᔪᑦ 2014 

ᖃᐅᔨᓴᕐᓂᕐᒥᒃ ᓂᕆᐅᒋᔭᐅᔪᑦ ᕿᑎᖓᓂ ᓄᓐᖑᖅᐸᓯᐊᓂᓘᓐᓃᑦ ᕕᕗᐊᕆ. ᑐᑭᓯᓂᐊᕐᓂᖅ ᐅᑭᐅᖅᑕᖅᑐᒥ 

ᑭᖑᑉᐸᓐᓂᐊᕐᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ (NSAC) ᐸᕐᓇᑕᐅᓯᒪᔪᖅ ᐱᒋᐊᓕᕋᑖᖅᑎᓪᓗᒍ 

ᒫᑦᓯ ᒪᑐᐃᕈᒫᕐᓂᐊᖅᓱᑎᓪᓗ ᑭᖑᑉᐸᓐᓂᐊᕐᓂᖅ ᐄᑉᐳᕉᓪ 1.   

 

ᐋᖅᑭᑦᓯᐊᖅᓯᒪᓂᖅᓴᐅᖁᓪᓗᑕ ᖃᓄᖅᑑᕈᓐᓇᕐᓂᕐᒧᑦ 2015/16 ᑭᖑᑉᐸᓐᓂᐊᕐᓂᕐᒧᑦ ᐊᒻᒪᓗ 

ᑭᖑᕙᕆᐊᖅᑎᓯᑦᑕᐃᓕᒍᒪᔪᑦ ᐱᕕᓕᒫᒃᑯᑦ, ᒥᓂᔅᑕᐅᕕᐅᔪᖅ ᐋᖅᑮᒍᒪᒐᓗᐊᖅᐳᑦ ᐅᖃᐅᔾᔭᒋᐊᕐᓗᑎᓪᓗ 

ᑲᑎᒪᔨᓄᑦ ᐊᖏᖃᑎᒌᒍᑕᐅᕙᒌᖅᓯᒪᔪᖅᑎᒍᑦ ᐊᐅᓚᓂᒃᑯᑦ ᑲᑎᑦᓱᑎᒃ ᐱᔭᐅᒍᓐᓇᖅᑐᓄᑦ 2015/16 

ᑭᖑᑉᐸᓐᓂᐊᕐᓂᒧᑦ WAZ-ᒥ ᐊᒻᒪᓗ EAZ−ᒥ, ᑕᒪᒃᑮᓐᓂ.  

 

ᑭᖑᑉᐸᓐᓂᐊᖅᑕᐅᓂᐊᖅᑐᓄᑦ ᒪᕐᕉᓐᓂ ᑭᓪᓕᒋᔭᐅᔫᓐᓂ, ᐅᓇ ᑎᑎᖅᑲᖅ ᑐᓴᖅᑎᑦᓯᔾᔪᑎ ᑐᑦᓯᕋᖅᐳᑦ 

ᐊᔾᔨᒌᓐᖏᑦᑐᓂᒃ ᓇᓕᕌᕋᑦᓴᓂᒃ ᑲᑎᒪᔩᑦ ᐃᓱᒪᑦᓴᖅᓯᐅᕈᑎᑦᓴᖏᓐᓄᑦ ᓇᓗᓇᐃᖅᓯᓂᕐᒧᑦ 

ᑭᖑᑉᐸᑦᑕᐅᒍᓐᓇᖅᑐᓂᒃ 2015/16−ᒥ.  

 

ᐅᐊᓐᓇᒥ ᖃᐅᔨᓴᖅᑕᐅᓂᕐᒧᑦ ᑭᓪᓕᒋᔭᐅᔪᖅ - ᐋᖅᑭᑦᑕᐅᒋᐊᓕᒃ 

WAZ ᐃᓗᐊᓃᑦᑐᖅ NSA/NMR. ᑕᐃᒫᒃ ᐊᖏᖃᑎᒌᒍᑕᐅᓯᒪᒻᒪᑦ ᑲᑎᒪᔨᓄᑦ ᐃᑲᔪᖅᑐᖅᑕᐅᑦᓱᓂᓗ 

ᐊᑦᑐᖅᑕᐅᓯᒪᔪᓄᑦ ᑎᒍᒥᐊᖅᑎᓄᑦ, 10%−ᖏᑦ ER ᐊᑑᑎᔭᐅᔪᔪᑦ WAZ−ᒥ 2013-ᖑᑎᓪᓗᒍ ᐊᒻᒪᓗ 2014 

ᑕᑯᓐᓇᖅᓱᒋᑦ ᓄᑖᖑᓂᖏᑦ ᑭᖑᓐᓂᐊᖅᑏᑦ ᐊᒻᒪᓗ ᐊᒥᒐᖅᑐᑦ ᑲᑎᓱᖅᑕᐅᓯᒪᔪᑦ ᐱᓯᒪᔪᑦ 

ᖃᐅᔨᓴᖅᑕᐅᓂᐅᓯᒪᔪᓂᒃ. ᓄᓇᓐᖑᐊᑦ ᑕᑯᑦᓴᐅᑎᑕᐅᔪᑦ ᑕᑉᐹᓂ. ᐊᒻᒪᓗ, ᒥᓂᔅᑕ ᐊᖏᖅᓯᒪᒻᒥᔪᖅ 50/50 

ᐊᕕᓐᓂᕐᒥᒃ ᑲᑎᑦᓱᑎᒃ ᑭᖑᑉᐸᑦᑕᐅᒍᓐᓇᖅᑐᓂᒃ ᓄᓇᕗᒻᒥ ᓄᓇᕕᒻᒥᓗ ᑎᑭᐅᑎᓯᒪᑦᓱᓂ 2015/16-ᒧᓄᑦ.  

 

ᐱᒋᐊᖅᓱᑎᒃ 2014−ᒥ, ᑐᑭᓯᓂᐊᕐᓂᕐᒧᑦ ᖃᐅᔨᕐᓴᓂᐅᔪᑦ WAZ−ᒥ ᐊᓯᔾᔨᖅᓯᒪᓕᖅᑐᖅ ᒫᓐᓇᓗ 

ᑲᒪᒋᔭᐅᓕᖅᓱᓂ Northern Shrimp Research Foundation−ᑯᓐᓄᑦ (NSRF) ᐊᒻᒪᓗ ᒥᓂᔅᑕᐅᕕᒻᒧᑦ. 



 

 

ᑕᐃᒪᐃᓐᓂᖓᓄᑦ, ᐅᒥᐊᕐᔪᐊᖅ ᓱᓇᒃᑯᑏᓪᓗ ᐊᑐᖅᑕᐅᒍᒫᕐᓂᐊᖅᑐᑦ ᐱᔭᕇᕈᑕᐅᓗᑎᒃ ᖃᐅᔨᓴᕐᓂᒧᑦ ᐊᒻᒪᓗ 

ᖃᐅᔨᓴᕐᓂᑦᓴᖅ ᐊᕐᕌᒍᒥ ᐊᓯᔾᔨᖅᓯᒪᓕᖅᑑᒃ. ᑕᐃᒪᐃᓐᓂᖓᓄᑦ, ᕿᒥᕐᕈᓂᑦᓴᐅᓯᒪᔪᖅ ᐋᖅᑭᑦᑕᐅᑲᓐᓂᖅᓯᒪᔪᖅ 

2014-ᒧᑦ ᐊᕐᕌᒍ ᐊᑕᐅᓯᐅᒋᐊᖓ. ᖃᐅᔨᓴᖅᑏᑦ ᐅᖃᖅᓯᒪᔪᑦ 3-5 ᓱᖏᖅᑑᑎᑦᓴᐅᔪᑦ ᐱᕕᖃᕐᓂᕐᒧᑦ 

ᐱᔭᕆᐊᓖᑦ ᖃᓄᖅᑑᕈᑎᖃᓪᓚᕆᓐᓂᐊᕈᑎᒃ ᐋᖅᑭᒋᐊᕆᓂᕐᒥᒃ ᐱᔭᐅᒍᓐᓇᖅᑐᓂᒃ ᑲᑎᑦᓱᑎᒃ.  

 

ᐃᓱᒪᓕᐅᕈᑕᐅᔪᖅ: 

ᑕᑯᓐᓇᖅᓱᒍ ᐱᕕᖃᕐᓂᐅᔪᖅ ᐱᒋᐊᒃᑲᓐᓂᓛᕆᐊᖓ 2014 ᐊᒻᒪᓗ ᖃᑦᓯᒐᓛᑦ ᖃᐅᔨᓴᖅᑕᐅᓯᒪᔪᑦ 

ᑲᑎᖅᓱᖅᑕᐅᓯᒪᔪᑦ ᓈᓴᐅᑏᑦ ᐱᔭᕆᐊᖃᕐᒪᑕ ᐊᑐᐃᓐᓇᐅᑎᑦᓯᒍᑕᐅᓗᑎᒃ ᑐᓐᖓᕕᖃᑦᓯᐊᖅᑐᓂᒃ 

ᐅᖃᐅᔾᔨᒋᐊᕐᓂᐅᔪᓂᒃ ᑲᑎᑦᓱᑎᒃ ᑭᖑᑉᐸᑦᑕᐅᒍᓐᓇᖅᑐᑦ ᐋᖅᑭᒋᐊᑦᑕᐅᓂᖏᓐᓄᑦ WAZ−ᒥ ᐊᒻᒪᓗ ᑲᔪᓯᔪᒥᒃ 

ᖃᐅᔨᓴᖅᑕᐅᓂᖅ ᐊᑲᐅᓂᖅᐸᐅᕗᖅ ᒥᑦᓯᖃᕐᓂᖅᐸᐅᕗᕐᓗ ᑭᖑᑉᐸᓐᓂᐊᕐᓂᐅᔪᖅ ᓄᓇᑖᖑᓯᒪᔪᓂ 

ᐃᖏᕐᕋᓂᖃᑦᓯᐊᕈᓐᓇᖅᑐᓃᒋᐊᓖᑦ ᐱᔭᐅᔪᑦ. ᐃᓱᒪᒋᓪᓗᒋᒃ ᑕᒪᕐᓯᒃ ᑭᖑᑉᐸᑉᐃᑦ WAZ−ᒥ ᓈᒻᒪᑦᓯᐊᕆᐊᖏᑦ 

ᐊᑕᓂ PA (ᑐᓐᖓᕕᒋ ᓱᒋᑦ 2013-ᒥ ᐱᔭᐅᓯᒪᔪᑦ), ᑲᔪᓯᑎᑦᓯᓂᖅ ᑕᕝᕙᐅᔪᓂᒃ ᐱᔭᐅᒍᓐᓇᖅᑐᓂᒃ 

2015/16−ᒧᑦ ᐃᓱᒫᓗᓐᓇᔾᔮᕙᓗᓐᖏᑦᑐᑦ.  

 

ᑲᓇᓐᓇᕐᒥ ᖃᐅᔨᓴᖅᑕᐅᓂᕐᒧᑦ ᑭᓪᓕᒋᔭᐅᔪᖅ − ᐃᓱᒪᓕᐅᕈᑕᐅᔪᖅ 

EAZ ᐊᑖᓃᑦᑐᖅ ᑕᒪᕐᒥᒃ ᐃᓗᐊᓂ ᓯᓚᑖᓂᓗ NSA/NMR. ᑖᒃᑯᐊ ᑲᑎᒪᐅᖅᑐᑦ ᐊᐅᓚᑕᐅᓯᒪᒧᑦ ER−ᒥ 

15% ᒥᑦᓵᓂ ᐊᒻᒪᓗ ᐱᔭᐅᒍᓐᓇᖅᑐᑦ ᐃᓄᐃᓴᓪᓕᒋᐊᖅᑕᐅᔪᑦᓱᑎᒃ ᑕᒪᓐᓇ ᑐᓐᖓᕕᐅᑦᓱᓂ 2014/15−ᒥ.  

 

ᓄᑖᕐᒥᒃ ᑲᖐᑦᓵᕆᒍᑎᒥᒃ (PA) ᐅᑭᐅᖅᑕᖅᑐᒥ ᑭᖑᑉᐸᓐᓄᑦ, ᐱᖃᓯᐅᑎᑦᓱᑎᒃ ᐱᔭᐅᒍᓐᓇᕐᓂᖏᓐᓄᑦ 

ᐋᖅᑭᑦᑕᐅᔪᑦ ᒪᓕᒐᐃᑦ ᐊᑐᐃᓐᓇᐅᑎᑕᐅᔪᒻᒪᑕ NSAC−ᑯᓐᓄᑦ ᔮᓐᓄᐊᕆ 2014−ᒥ ᐊᑐᓕᖅᑎᑕᐅᔪᓐᖏᑦᑐᑦ. 

ᑕᐃᒪᐃᓐᓂᖓᓄᑦ, ᑐᑦᓯᕌᖑᓯᒪᔪᑦ ᑭᖑᑉᐸᑦᑕᐅᒍᓐᓇᖅᑐᑦ ᐋᖅᑭᓱᖅᑕᐅᓂᖏᓐᓄᑦ ᐊᐅᓚᓂᐅᔪᑦ 

ᓯᕗᒧᑦᑎᑕᐅᓂᐊᖅᑐᑦᓴᐅᕗᑦ NSAC−ᑯᓐᓄᑦ ᐃᓱᒪᑦᓴᖅᓯᐅᕈᑕᐅᓕᖅᐸᑕ 2015/16 ᑭᖑᐸᓂᐊᕐᓂᖅ, ᑭᓯᐊᓂ 

ᒫᓐᓇᐅᑎᓪᓗᒍ ᐊᑐᐃᓐᓇᐅᖏᒻᒪᑕ. ᑲᔪᓯᓂᖃᑦᓯᐊᖅᑐᒥᒃ ᑲᑎᑦᓱᑎᒃ ᐊᖑᔭᐅᒍᓐᓇᖅᑐᓂᒃ 

ᐱᑕᖃᖁᔨᓇᕋᓗᐊᖅᑎᓪᓗᒍ ᐃᓄᓐᓄᑦ ᑭᖑᑉᐸᓐᓂᐊᖅᑎᖁᑎᒋᔭᐅᔪᓄᑦ, ᓇᓖᕌᕋᑦᓴᐃᑦ ᐊᑖᓂ ᑕᑯᑦᓴᐅᑎᑦᓯᔪᑦ 

ᐊᑑᑎᓂᐅᓴᓂᖅᐹᓂᒃ ᓂᕆᐅᒋᔭᐅᔪᓂᒃ NSAC−ᑯᓐᓄᑦ. ᖃᓄᑐᐃᓐᓇᖅ, ᒥᓂᔅᑕᐅᕕᐅᔪᖅ 

ᖃᐅᔨᓴᑦᓯᐊᕐᓂᐊᖅᑐᖅ ᖃᓄᐃᓕᖓᓂᐅᒍᓐᓇᖅᑐᑦ ᐊᑖᓂ EAZ ᐊᑐᐃᓐᓇᐅᑎᑕᐅᒐᓗᐊᕐᒪᖔᑕ 

NSAC−ᑯᓐᓄᑦ ᐃᓱᒪᑦᓴᖅᓯᐅᕈᑕᐅᓂᐊᖅᑎᓪᓗᒋᑦ.  

 

ᑲᑎᑦᓱᑎᒃ ᐱᔭᐅᒍᓐᓇᖅᑐᑦ ᑭᖑᑉᐸᐃᑦ: 

ᓇᓖᕌᕋᑦᓴᖅ 1: ᑲᔪᓯᓂᖅ ᐊᑐᕐᓗᑎᒃ ᐊᕐᕌᒎᓐᓄᑦ ᒪᕐᕉᓐᓄᑦ ᑭᖑᑉᐸᑦᑕᐅᒍᓐᓇᖅᑐᓂᒃ (ᑐᓐᖓᕕᒋᓗᒋᑦ 

2013−ᒥ 2014-ᒥᓗ ᖃᐅᔨᓴᕐᓂᐅᖃᑦᑕᖅᓯᒪᔪᓂᒃ ᑲᑎᖅᓱᖅᓯᒪᔪᑦ ᓈᓴᐅᑎᖏᑦ), ᐊᒻᒪᓗ ER 15%−ᒥᒃ, 

ᓇᓗᓇᐃᕈᑎᒋᓗᒍ ᑲᑎᑦᓱᑎᒃ ᑭᖑᑉᐸᑦᑕᐅᒍᓐᓇᖅᑐᓂᒃ. ᐋᒡᒐᐅᒐᓗᐊᖅ ᐊᕐᕌᒍᒥ 2014−ᒥ ᑲᑎᑦᓱᑎᒃ ᐱᔭᐅᔪᑦ 

ᐅᓗᕆᐊᓇᖅᑐᒦᑉᐸᑕ PA−ᒥ, ᑕᐃᑲᓂᓗ 10% ER ᐊᑑᑎᒐᔭᖅᑐᖅ.  

 

ᓇᓖᕌᕋᑦᓴᖅ 2: ᑲᔪᓯᑎᑦᓱᓂᖅ ᑲᑎᑦᓱᑎᒃ ᐱᔭᐅᒍᓐᓇᖅᑐᓂᒃ ᒫᓐᓇ ᑕᐃᒪᐃᓕᖓᒻᒪᑕ, ᐃᓕᑕᖅᓯᓯᒪᓂᖃᕐᓗᓂ 

ᔭᒑᑐᐃᓐᓇᕆᐊᓕᓐᓂᒃ ᑕᑯᓐᓴᕐᓗᑎᒃ ᐅᖓᑖᓂ 20% ᖃᓄᐃᓐᖏᑦᓯᐊᖅᑐᓂ,  ᐅᕝᕙᓗ 15% 

ᐅᔾᔨᖅᑐᕆᐊᓕᓐᓂ, ᐅᕝᕙᓗ 10% ᖃᐅᔨᓴᓪᓚᕆᒋᐊᓕᓐᓂ, ᒥᑭᓪᓕᒋᐊᕐᓗᑎᒃ ᑲᑎᑦᓱᑎᒃ 

ᑭᖑᑉᐸᑦᑕᐅᒍᓐᓇᖅᑐᑦ (ᑕᑉᐱᒃᑯᓄᖓ ᐅᖃᐅᓯᐅᓯᒪᔪᓄᑦ ER ᐊᑐᓂᑦ ᑭᓪᓕᒋᔭᐅᔪᓂ) ᐱᔭᕆᖃᕐᓂᐊᖅᑐᑦ 

ᖃᐅᔨᑦᓴᓯᐊᕈᑕᐅᓗᓂ ᐱᔭᐅᕙᑦᑐᑦ ᑲᔪᓯᓂᖃᑦᓯᐊᕈᓐᓇᕋᓗᐊᕐᒪᖔᑕ. 2014−ᒥ ᑲᑎᑦᓱᑎᒃ ᐱᔭᐅᔪᑦ 

ᐊᑦᓯᓂᖅᓴᒧᑦ ᑭᓪᓕᒋᔭᐅᔪᒧᑦ, ᑭᓪᓕᒋᔭᐅᔪᑦ ER ᐊᑐᖅᑕᐅᒐᔭᕆᐊᖓ. ᐊᑖᓂ ᑖᑦᓱᒪ ᓇᓖᕌᕋᑦᓴᐅᑉ, 

ᖃᓄᖅᑑᕈᑕᐅᒃᑲᓐᓂᕆᐊᓕᓐᓂᒃ ᐱᑕᖃᕆᐊᓕᒃ NMRWB/NWMB−ᑯᓐᓄᑦ ᐊᓯᔾᔨᖅᑐᖃᓚᐅᓐᖏᓐᖓᓂ 

ᐱᔭᐅᒍᓐᓇᖅᑐᓂᒃ ᐃᓗᐊᓂ NMR/NSA. ᐅᖃᐅᓯᕆᓗᒍ ᑕᒪᓐᓇ ᑭᓐᖒᒪᑦᓯᓂᖅ 

ᑐᑭᓯᓂᐊᕐᓂᐅᑲᓐᓂᕆᐊᓕᓐᓂᒃ ᑭᖑᕙᕆᐊᕈᑕᐅᑐᐃᓐᓇᕆᐊᓕᓐᓂᒃ ᒪᑐᐃᕐᓂᖓᓄᑦ ᑭᖑᑉᐸᓂᐊᕐᓂᐅᑉ, 

ᑲᑎᒪᔩᑦ ᐊᖏᖃᑎᒌᒋᐊᓖᑦ ᐱᔭᐅᒍᓐᓇᖅᑯᑦ NSA/NMR−ᒥ ᐋᖅᑭᒋᐊᖅᑕᐅᒐᔭᕆᐊᖏᑦ ᑐᓐᖓᕕᖃᕐᓗᑎᒃ 

ᑲᑎᑦᓱᑎᒃ ᑭᖑᑉᐸᑦᑕᐅᒍᓐᓇᖅᑐᓂᒃ ᐊᒻᒪᓗ ᒫᓐᓇ ᑰᑕᕆᔭᐅᔪᓂᒃ ᐃᑭᕐᒥ ᑭᖑᑉᐸᓐᓂᐊᖅᑎᓄᑦ.  

 

ᐊᓯᔾᔨᕐᓂᒻᒪᕆᒃ ᐊᖏᓈᖅᓯᒪᓂᖏᓐᓂ 

ᒫᓐᓇ PA−ᖓᓂ ᑲᑎᖅᓱᖅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐸᕐᓇᐅᑏᑦ, 2007, ᐱᕕᖃᖅᑎᑕᐅᔪᖅ 

ᐅᖃᖅᓯᒪᔪᓂᒃ 15% ᐅᖓᑖᓅᓐᖏᑦᑐᖅ ᐊᓯᔾᔨᕐᓂᖅᑕᖃᕋᔭᕆᐊᖓ ᑲᑎᑦᓱᑎᒃ ᐱᔭᐅᒍᓐᓇᖅᑐᓂ 



 

 

ᐋᒡᒐᐅᒐᓗᐊᖅ ᓄᖑᑉᐸᓪᓕᐊᔪᓪᓚᕆᐊᓘᓯᑲᓪᓚᑉᐸᑕ; ᑭᓯᐊᓂ ᑐᑭᓕᐅᖅᑕᐅᓯᒪᓂᖏᑦᑐᖅ ᐊᓯᔾᔨᕐᓂᒻᒪᕆᐅᔪᖅ 

ᐅᕝᕙᓗ ᑎᓕᓯᔾᔪᑎᑕᖃᖅᓯᒪᒐᓂ ᖃᓄᖅ ᐊᐅᓚᑦᓯᔩᑦ ᐊᐅᓚᔾᔭᒋᐊᕆᐊᖃᕐᒪᖔᑕ. ᐋᖅᑭᒋᐊᖅᓯᒪᔪᖅ PA 

ᐊᑐᓕᖅᑕᐅᓯᒪᓐᖏᑦᑐᖅ NSAC−ᑯᓐᓄᑦ ᔮᓐᓄᐊᕆ 2014-ᒥ ᐊᖏᓪᓕᕚᓪᓕᑎᑦᓯᓯᒪᒻᒪᑦ ‘ᐊᓯᔾᔨᕐᓂᒻᒪᕆᒻᒥᒃ’ 

ᐊᓯᔾᔨᕐᓂᐅᒋᐊᖓ ᑲᑎᑦᓱᑎᒃ ᑭᖑᑉᐸᑦᑕᐅᒍᓐᓇᖅᑐᓂ ᐅᖓᑖᓃᑦᑐᓂ 25% ᐅᖃᖅᓯᒪᑦᓱᑎᓪᓗ 

ᒪᐅᓇᑐᐃᓐᓇᖅ ᑲᑎᒪᓂᖃᕆᐊᖃᕋᔭᕆᐊᖏᑦ NSAC−ᑯᑦ ᓯᕗᒧᑦ ᐅᖃᖃᑎᒌᒍᑕᐅᕙᓪᓕᐊᓗᓂ.   

 

 

ᑐᑦᓯᕌᖑᔪᖅ 

 

ᐃᓱᒪᒋᓪᓗᒍ ᑕᒪᓐᓇ, ᒥᓂᔅᑕᐅᕕᐅᔪᖅ ᕿᓂᖅᑐᖅ ᑲᑎᒪᔩᑦ ᐃᓱᒪᓕᐅᕈᑎᖏᓐᓂᒃ ᐅᑯᓄᖓ:  

1) ᐊᐅᓚᓂᐅᔪᖅ ᐋᖅᑮᓂᕐᒧᑦ 2015/16 ᑲᑎᑦᓱᑎᒃ ᑭᖑᑉᐸᑦᑕᐅᒍᓐᓇᖅᑐᓂᑦᒃ ᑕᒪᒃᑮᓐᓄᑦ EAZ−ᒥ; 

ᐊᒻᒪᓗ ᐊᐅᓪᓛᖅᑎᑕᐅᖁᔨᓪᓗᑎᓪᓗ ᑲᑎᑦᓱᑎᒃ ᐱᔭᐅᒍᓐᓇᖅᑐᓂᒃ WAZ−ᒥ; ᐊᒻᒪᓗ 

2) ᐃᓱᒪᓕᐅᕈᑕᐅᔪᑦ ᑲᔪᓯᑎᑦᓯᓂᐅᔪᑦ ᒫᓐᓇ ᐊᑐᖃᑎᒌᓐᓂᕐᒧᑦ ᐋᖅᑭᑦᓯᒪᔪᓂᒃ ᐊᕕᑦᑕᐅᓂᖏᓐᓄᑦ 

ᑲᑎᑦᓱᑎᒃ ᑭᖑᑉᐸᑦᑕᐅᒍᓐᓇᖅᑐᑦ EAZ−ᒥ ᐊᑯᕐᖓᓐᓂ ᓄᓇᕗᑦ/ᓄᓇᕕᒃ ᑲᓇᓐᓇᖓᓂ 

ᐊᐅᓚᑦᓯᔨᐅᔪᓂ (ᑲᑎᑦᓱᑎᒃ) ᐊᒻᒪᓗ Davis Strait−ᒥ ᐊᐅᓚᑦᓯᔩᑦ, ᓲᕐᓗ ᐃᑭᕐᒥ ᑭᖑᑉᐸᓐᓂᐊᖅᑏᑦ. 

ᐱᔾᔪᑕᐅᓪᓗᓂ ᐊᖏᖅᑕᐅᓯᒪᓂᖅ ᐊᑐᖃᑎᒌᓐᓂᕐᒧᑦ ᐊᖅᑭᑦᓯᒪᔪᖅ ᐃᓂᐅᔪᓄᑦ ᐃᓗᐊᓂ NSA 

ᐊᒻᒪᓗ NMR ᑎᑭᐅᑎᑦᓱᒍ 2015, ᐃᓱᒪᓕᐅᕈᑎᑑᔪᖅ ᑲᑎᒪᔨᓄᑦ ᐊᑐᖃᑎᒋᓐᓂᕐᒧᑦ ᐱᔾᔪᑎᖃᖅᑐᖅ 

ᐊᑐᖃᑎᒌᓐᓂᕐᒥᒃ EAZ ᑲᑎᑦᓱᑎᒃ ᐱᔭᐅᒍᓐᓇᖅᑐᓂᒃ ᐃᑭᕐᒥ ᐊᒻᒪᓗ ᓄᓇᕗᑦ/ᓄᓇᕕᒃ ᑲᓇᓐᓇᕐᒥ 

ᐊᐅᓚᔨᓄᑦ 2015/16 ᑭᖑᓐᓂᐊᕐᓂᕐᒧᑦ.  

3) ᒥᓂᔅᑕᐅᕕᐅᔪᖅ ᑐᓴᕋᓱᐊᖅᑐᖅ ᐃᓱᒪᒋᔭᖏᓐᓂᒃ ᑲᑎᒪᔩᑦ ᓇᓗᓇᐃᔭᐃᓂᕐᒧᑦ ᓱᓇᐅᒻᒪᖔᖅ 

ᐊᓯᔾᔨᑲᓪᓚᓐᓂᖅ ᑲᑎᑦᓱᑎᒃ ᐱᔭᐅᒍᓐᓇᖅᑐᓂ, ᖃᓄᕐᓗ ᑲᑎᑦᓱᑎᒃ ᐱᔭᐅᒍᓐᓇᖅᑐᑦ 

ᐋᖅᑭᒋᐊᖅᑕᐅᒋᐊᖃᕐᒪᖔᑕ ᐃᓄᐃᓴᓪᓕᕙᓪᓕᖅᐸᑕ ᐊᒥᓱᓐᖑᐹᓪᓕᖅᐸᑕᓘᓐᓃᑦ.  

 

 

ᐸᕐᓇᑕᐅᔪᑦ ᐅᑯᓄᖓ: ᐄᑯᓯᔅᑕᒻᔅ ᐊᒻᒪᓗ ᐃᖃᓗᓕᕆᓂᕐᒧᑦ ᐊᐅᓚᑦᓯᔩᑦ (Ecosystems and 

Fisheries Management), ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ     

 

ᐅᓪᓗᖅ:   ᓅᕙᐃᕝᕙ , 2014 

 


